

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԱՊՐԻԼԻ 17-Ի N 450-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 5-րդ մասի համաձայն՝ Կառավարության սահմանած պետական աջակցության ենթակա տնտեսական գործունեության դասակարգիչներով սահմանված գործունեությամբ զբաղվող տնտեսավարող սուբյեկտների վարձու աշխատող աշխատանքային միգրանտին 2026 թվականի առաջին եռամսյակի համար տրամադրվող պետական աջակցության գործընթացը լիարժեք ապահովելու համար պայմանների ստեղծմամբ: 
[bookmark: _GoBack]Մասնավորապես, նախագծով առաջարկվում է «Հայաստանի Հանրապետության կառավարության 2025 թվականի ապրիլի 17-ի N 450-Ն որոշման Հավելված N 4-ով հաստատված «Բարձր տեխնոլոգիաների ոլորտի տնտեսավարող սուբյեկտի վարձու աշխատող հանդիսացող աշխատանքային միգրանտին պետական աջակցության տրամադրման» կարգում փոփոխություն կատարել և 2026 թվականի առաջին եռամսյակի դիմումների ընդունման համար գործող ապրիլի 21-ից մինչև մայիսի 20-ը ժամանակահատվածը փոխարինել 2026 թվականի հունիսի 1-ից մինչև հունիսի 30-ը ներառյալ ժամանակահատվածով: 
2. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության 2021-2026 թվականների ծրագրի մի շարք բաժիններով սահմանված քաղաքականության ուղղություններից։ Մասնավորապես՝ 2.3-րդ «Բարձր տեխնոլոգիաներ» բաժնով սահմանված քաղաքականության ուղղություններից: 
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունումը ՀՀ պետական բյուջեի եկամուտներում և ծախսերում փոփոխությունների չի հանգեցնի։
 4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
5. Ակնկալվող արդյունքը
Նախագծի ընդունման արդյունքում կապահովվի 2026 թվականի առաջին եռամսյակի համար աշխատանքային միգրանտներին պետական աջակցության տրամադրման գործընթացը, որով պայմանավորված «Բարձր տեխնոլոգիաների ոլորտի պետական աջակցության մասին» օրենքի պահանջների բավարարման պարագայում աշխատանքային միգրանտները կարող են դիմել և օգտվել ոլորտի պետական աջակցություններից: 
